
Պետական գույքի կառավարման կոմիտեն (այսուհետ` Կոմիտե) հաշվետու ժամանակահատվածում իրականացրել է ՀՀ օրենքներով և ՀՀ կառավարության որոշումներով կանոնակարգված հետևյալ կանոնադրական գործառույթները. պետական գույքի հաշվառում, մասնավորեցում, օտարում, պետական մասնակցությամբ առևտրային կազմակերպությունների լուծարում, տարածքների վարձակալության և անհատույց օգտագործման տրամադրում, շենք, շինությունների ընդհանուր տարածքների սպասարկում, պետական սեփականություն հանդիսացող շենք, շինությունների տանիքներին և ձեղնահարկերում ալեհավաքների տեղադրման թույլտվության տրամադրում, պետական գույքի բնագավառում կնքված գործարքներից բխող պայմանագրային պարտավորությունների կատարման նկատմամբ վերահսկողության իրականացում, ինչպես նաև  Կոմիտեի ենթակայությանը հանձնված մասնավորեցման ենթակա պետական մասնակցությամբ առևտրային կազմակերպությունների կառավարում և պետական մասնակցությամբ այլ առևտրային կազմակերպությունների գործունեության կառավարման համակարգում։ 

Նշված բնագավառներում բարեփոխումներ իրականացնելու նպատակով ՀՀ կառավարություն են ներկայացվել մի շարք ՀՀ կառավարության որոշման նախագծեր, մշակվել են նաև մի շարք ՀՀ կառավարության որոշման նախագծեր, որոնք նախատեսվում են հնարավորինս սեղմ ժամկետում օրենսդրությամբ սահմանված կարգով դնել շրջանառության մեջ (բարեփոխումների բնագավառում կատարված աշխատանքներն ավելի մանրամասն ներկայացված են բարեփոխումների բաժնում)։ 


Հաշվետու ժամանակաշրջանում կատարված աշխատանքների արդյունքները ներկայացվում են ըստ պետական գույքի կառավարման բնագավառների.
1.Պետական մասնակցությամբ առևտրային կազմակերպությունների (այսուհետ՝ կազմակերպություն) կառավարում և համակարգում 
Կազմակերպությունների ֆինանսատնտեսական վիճակի դիտարկում (մոնիտորինգի իրականացում)

Հաշվետու ժամանակահատվածում ՀՀ կառավարության 05.10.2017թ. N 1262-Ն որոշման համաձայն իրականացվել է 2019թ.-ի հունվարի 1-ի դրությամբ պետական կառավարման մարմինների ենթակայության ֆինանսատնտեսական վերլուծության ենթակա առևտրային կազմակերպությունների ցանկերի համեմատում և ճշգրտում, ինչպես նաև 2018թ.-ի տարեկան արդյունքների հիման վրա պետական կառավարման մարմինների ենթակայության 154 կազմակերպություններից 148-ի ֆինանսատնտեսական վերլուծություն: Տեղեկատվությունը ամփոփվել է և սահմանված կարգով ներկայացվել ՀՀ վարչապետին և ՀՀ ֆինանսների նախարարություն:
ՀՀ վարչապետի հանձնարարականի հիման վրա պետական կառավարման մարմիններից պարզաբանում է պահանջվել ընկերությունների ֆինանսատնտեսական վիճակի վատթարացման և ձեռնարկվող միջոցառումների մասին: Ներկայացված տեղեկատվությունն ամփոփվել է և ներկայացվել ՀՀ կառավարություն: 

Իրականացվել է  նաև 2019թ. առաջին կիսամյակի տվյալների հիման վրա 151 կազմակերպությունից 143 համար ֆինանսատնտեսական վերլուծություն և ամփոփ տեղեկանքները սահմանված կարգով ներկայացվել են ՀՀ վարչապետին և ՀՀ ֆինանսների նախարարություն:

Կազմակերպությունների կառավարման համակարգում

ՀՀ կառավարության 29.11.2018թ. N 1377-Ա որոշմամբ «Ընդերքաբան» ԲԲԸ-ի բաժնետոմսերը մասնավորեցվել են: Բաժնետոմսերը հանձնվել են գնորդին:
ՀՀ կառավարության 21.06.2007թ.-ի N 714-Ն որոշմամբ «Նեյտրոն ԳԱՄ» և «Բագավան» ՓԲԸ-ների 100% պետական սեփականություն հանդիսացող բաժնետոմսերը 14.10.2019թ. հանձնման-ընդունման ակտով փոխանցել է «Մոսսթոն էնջինիրինգ» ընկերությանը, որից հետո գնորդի արժեթղթերի ակտիվ հաշվին է փոխանցվել նաև մասնավորեցված ընկերությունների բաժնետոմսերը:
Մասնավորեցման նախապատրաստական աշխատանքների շրջանակներում «Ավտոմատիկա», «Նևրոզների կլինիկա» ՓԲԸ-ի, «Միջուկային և ռադիացիոն անվտանգության ԳՏԿ» ՓԲԸ-ի, «Վնասվածքաբանության և օրթոպեդիայի ԳՏԿ» ՓԲԸ-ի, «Կուրորտաբանության և ֆիզիկական  բժշկության ԳՀԻ», «Ընդերքաբանի Աղբյուրակի տեղամաս», «Հավաքական թիմերի մարզական կենտրոն» ՓԲԸ-ների, «Երևանի ոսկերչական գործարան» և «Գյուկոնդ» ԲԲԸ-ների պետական սեփականություն հանդիսացող բաժնետոմսերը ներկայացվել են գնահատման: 
ՀՀ կառավարության 06.02.2019թ. N 108-Ա որոշմամբ «Էներգաիմպեքս»  ՓԲԸ-ի 100% պետական սեփականություն հանդիսացող բաժնետոմսերի տնօրինման լիազորությունները փոխանցվել են ՀՀ էներգետիկ ենթակառուցվածքների և բնական պաշարների նախարարությանը: Իրականցվել է բաժնետոմսերի հանձնում-ընդունում:
ՀՀ կառավարության 22.08.2019թ. N 1064-Ա որոշմամբ «Վ.Ա. Ֆանարջյանի անվան ուռուցքաբանության ազգային կենտրոն» ՓԲԸ-ի և «Ճառագայթային բժշկության և այրվածքների գիտական կենտրոն» ՓԲԸ-ի 100% պետական սեփականություն հանդիսացող բաժնետոմսերի կառավարման լիազորությունները փոխանցվել են ՀՀ առողջապահության նախարարությանը։  Իրականցվել է բաժնետոմսերի հանձնում-ընդունում:
«Հայփոստ» ՓԲԸ-ն հանվել է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերից, ընկերության 100% պետական հանդիսացող բաժնետոմսերի կառավարման լիազորությունները փոխանցվել են ՀՀ բարձր տեխնոլոգիական արդյունաբերության նախարարությանը։  Իրականցվել է բաժնետոմսերի հանձնում-ընդունում։
«Մաշկաբանության և սեռավարակաբանության բժշկագիտական կենտրոն» ՓԲԸ-ն հանվել է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերից։ 
ՀՀ կառավարությունը 07.11.2019թ. ընդունել է թիվ 1533-Ա որոշումը, համաձայն որի  «Տավուշի ուսուցիչների վերապատրաստման կենտրոն» ԴՓԲԸ-ի 100% պետական բաժնետոմսերը ներկայացվելու են աճուրդով մասնավորեցման։

Շրջանառության մեջ է դրվել «Նևրոզների կլինիկա» ՓԲԸ-ի բաժնետոմսերը մասնավորեցնելու մասին ՀՀ կառավարության որոշման նախագիծը։

ՀՀ կառավարության 03.03.2011թ. N 202-Ն որոշման համաձայն Կոմիտեի տնօրինության 50% և ավելի պետական մասնակցությամբ ընկերությունների 2018թ-ի տնտեսական գործունեության արդյունքում ստացված զուտ շահույթի բաշխման և տարեկան շահութաբաժիների 2019թ-ին ՀՀ պետական բյուջե վճարելու մասին կայացած տարեկան ժողովների արձանագրությունների քաղվածքները սահմանված ձևաչափով ներկայացվել են ՀՀ ֆինանսների նախարարություն:

Հաշվետու ժամանակահատվածում հրավիրվել են 60 արտահերթ և տարեկան ժողովներ, տնօրենների խորհրդի 5 նիստ:
2018թ. տարեկան գործունեության արդյունքներով Կոմիտեի ենթակայության շահույթով աշխատած ընկերությունները ՀՀ պետական բյուջե են փոխանցել 382.3 հազ.դրամ շահութաբաժնի գումար:

Կազմակերպությունների լուծարման գործընթացի կազմակերպում
2019թ. ընթացքում ՀՀ կառավարության կողմից ընդունվել են 12 կազմակերպության լուծարման մասին որոշումներ։ Ստեղծվել են 10 կազմակերպության լուծարման հանձնաժողովներ, 3 ընկերության լուծարման գործընթացն ավարտվել է, 2 կազմակերպություն ճանաչվել են սնանկ։
01.01.2020թ. դրությամբ լուծարման գործընթացում են գտնվում 15 կազմակերպություն: 

Հաշվետու ժամանակահատվածում լուծարվող կազմակերպություններում մարվել է շուրջ 288909.0 հազ.դրամ կրեդիտորական պարտք,  որից՝ ՀՀ պետական բյուջե` 197843.0 հազ.դրամ, համայնքային բյուջե՝ 20972.0 հազ.դրամ, աշխատավարձի գծով` 55351.0 հազ.դրամ և այլ կրեդիտորական պարտք 14743.0 հազ դրամ:

ՀՀ պետական բյուջեի թիվ 900005029039 «Լուծարվող պետական փակ բաժնետիրական ընկերությունների հաշվարկային հաշիվներում մնացած դրամական միջոցների հավաքագրում» եկամտային հաշվին փոխանցվել է 76247.0 հազ.դրամ։ 

«Արաքս» ՓԲԸ-ի ոչ պետական բաժնեմասի հայտնաբերված 95 սեփականատերերի համար որպես լուծարային արժեք հաշվարկվել է 11303.1 հազ. դրամ, որից 8685.0 հազ.դրամը փոխանցվել է նրանց հաշվեհամարներին, իսկ 2618.1 հազ. դրամը փոխանցվել է ՀՀ պետական բյուջե որպես եկամտային հարկ։ Չհայտնաբերված 78 սեփականատերերին հասանելիք լուծարային արժեքը՝ 7436.9 հազ.դրամ, փոխանցվել է ՀՀ կառավարության 10.10.2019թ. N 1402-Ա որոշման համաձայն ՀՀ ֆինանսների նախարարության գանձապետական ստորաբաժանումում Պետական գույքի կառավարման կոմիտեի անվամբ բացված ավանդային հաշվին։   

Հաշվետու ժամանակահատվածում՝

1.Նախապատրաստվել և ՀՀ կառավարության քննարկմանն է ներկայացվել «Ընդերքաբան»-ի Արեգի տեղամաս» ՓԲԸ-ի 100% պետական սեփականություն հանդիսացող բաժնետոմսերը մասնավորեցնելու մասին» ՀՀ կառավարության որոշման նախագիծը։

2. 21.03.2019թ. ընդունվել է «Համո Բեկնազարյանի անվան «Հայֆիլմ» կինոստուդիա» փակ բաժնետիրական ընկերության անշարժ գույքը «Կինոկետ Փրոդաքշնս» սահմանափակ պատասխանությամբ ընկերությանը վարձակալությամբ տրամադրելուն հավանություն տալու մասին»  ՀՀ կառավարության N 370-Ա որոշումը։ 

3. 05.09.2019թ. ընդունվել է «Աճուրդի կենտրոն» պետական ոչ առևտրային կազմակերպությունը «Պետական գույքի գույքագրման և գնահատման գործակալություն» պետական ոչ առևտրային կազմակերպությանը միացման ձևով վերակազմակերպելու, «Պետական գույքի գույքագրման և գնահատման գործակալություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2004 թվականի մայիսի 13-ի N 689-Ն որոշման մեջ փոփոխություններ կատարելու մասին» ՀՀ կառավարության N 1232-Ա որոշումը։ 

4. 26.12.2019թ. ընդունվել է «Երևանի երկաթուղու պոլիկլինիկա» ՓԲԸ-ի լուծարման մասին ՀՀ կառավարության N 1963-Ա որոշումը։

5. 12.12.2019թ ընդունվել է «Գույքի նվիրատվությունն  ընդունելու,  Հայաստանի  Հանրապետության 2019  թվականի  պետական բյուջեում և Հայաստանի Հանրապետության կառավարության  2018 թվականի դեկտեմբերի 27-ի N1515-Ն որոշման մեջ փոփոխություններ  և  լրացումներ կատարելու, «Օշական» մանկական վերականգնողական կենտրոն» փակ բաժնետիրական ընկերության լուծար​ման գործընթացը  կանոնակարգելու,  Հայաստանի  Հանրա​պե​տության կառավարության 2017 թվականի օգոստոսի 3-ի N940-Ա որոշման մեջ փոփոխություն կատարելու և գույք ամրացնելու մասին» ՀՀ կառավարության N 1813–Ն որոշումը։

Մշակվել և շրջանառության մեջ է դրվել «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերությանը գույք օտարելու թույլտվություն տալու, Հայաստանի Հանրապետության կառավարության 2018 թվականի դեկտեմբերի 27-ի N1515-ն որոշման մեջ լրացումներ կատարելու, գումար հատկացնելու, գույք ամրացնելու և «ՀՀ առողջապահության նախարարության «Երևանի երկաթուղու պոլիկլինիկա» փակ բաժնետիրական ընկերությունը լուծարելու մասին»  ՀՀ կառավարության որոշման նախագիծը. որը հետագայում հանվել է շրջանառությունից։

6. 11.04.2019թ. ընդունվել է «Հայաստանի Հանրապետության 2019 թվականի ընթացքում պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի թիվ 1515-ն որոշման մեջ  լրացումներ ու փոփոխություններ կատարելու և Հայաստանի Հանրապետության տնտեսական  զարգացման  և ներդրումների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագիծը /«Ռադիոիզոտոպների արտադրության կենտրոն» ՓԲԸ-ի առկա կրեդիտորական պարտքերը մարելու և  2019 թվականի  ընթացիկ ծախսերը հոգալու մասին ՀՀ կառավարության N 405-Ն որոշումը։

7. Մշակվել և 10.10.2019թ ընդունվել է «Պետական գույքի կառավարման կոմիտեին արտաբյուջետային ավանդային հաշիվ բացելու թույլտվություն տալու մասին» ՀՀ կառավարության որոշման նախագիծը, որն ընդունվել է ՀՀ կառավարության. N 1402-Ա որոշումը։

8. Մշակվել և 03.10.2019թ  ընդունվել է «ՀՀ տրանսպորտի և կապի նախարարության «Վարչա-տնտեսական» փակ բաժնետիրական ընկերությունը լուծարելու մասին» ՀՀ կառավարության N 1360-Ա որոշումը։
9. Մշակվել և 22.08.2019թ. ընդունվել է «Վ.Ա. Ֆանարջյանի անվան ուռուցքաբանության ազգային կենտրոն» փակ բաժնետիրական ընկերության և «Ճառագայթային բժշկության և այրվածքների գիտական կենտրոն» փակ բաժնետիրական ընկերության պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության առողջապահության նախարարությանը վերապահելու մասին» ՀՀ կառավարության N 1064-Ա որոշումը։

10. Մշակվել և 07.11.2019թ. ընդունվել է «Պետական գույքը մասնավորեցնելու մասին» ՀՀ կառավարության որոշման նախագիծը /«Տավուշի ուսուցիչների վերապատրաստման կենտրոն» ԴՓԲԸ-ի 100% պետական բաժնետոմսեր/ ՀՀ կառավարության N 1533-Ա որոշումը։
11. Մշակվել և սահմանված կարգով ՀՀ կառավարության քննարկմանն է ներկայացվել «Պետական գույքը մասնավորեցնելու մասին» ՀՀ կառավարության որոշման նախագիծը /«Մաշկաբանության և սեռավարակաբանական բժշկագիտական կենտրոն» ՓԲԸ-ի 100% պետական բաժնետոմսեր/։

12. Մշակվել և 19.09.2019թ. ընդունվել են «ՀՀ կառավարության 2012 թվականի օգոստոսի 2-ի N1018-Ն, ՀՀ կառավարության 2014 թվականի փետրվարի 6-ի N 194-Ն և ՀՀ կառավարության 2015 թվականի հունիսի 10-ի N 638-Ն որոշումներում փոփոխություններ կատարելու մասին» և «ՀՀ կառավարության 2011 թվականի մարտի 20-ի N681-Ա որոշման մեջ փոփոխություն կատարելու մասին» ՀՀ կառավարության որոշումների նախագծերը /«Ռադիոիզոտոպների արտադրության կենտրոն» ՓԲ ընկերության 4 բյուջետային վարկերի հետաձգման մասին ՀՀ կառավարության 19.09.2019թ. N 1266-Ն և N 1270-Ա որոշումները։

13. Մշակվել և շրջանառության մեջ է դրվել «Հայավտոկայարան» փակ բաժնետիրական ընկերությանը գույք օտարելու թույլտվություն տալու, Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու և գույք ամրացնելու մասին» ՀՀ կառավարության որոշման նախագիծը։

14. Նախապատրաստվել և ՀՀ կառավարության քննարկմանն է ներկայացվել «Հայաստանի Հանրապետության կառավարության 2016 թվականի մայիսի 5-ի N 1398-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը/ Դվին հյուրանոցային համալիրի վերակառուցման ներդրումային ծրագրին հավանություն տալու և Հայաստանի Հանրապետության կառավարության 2004 թվականի մարտի 11-ի թիվ 319-Ա որոշման մեջ լրացում և փոփոխություն կատարելու մասին/:

15. Նախապատրաստվել և շրջանառության է դրվել «Երվերելակ» փակ բաժնետիրական ընկերությունը մասնավորեցնելու և ՀՀ կառավարության 2019 թվականի մարտի 21-ի թիվ 370-Ա որոշումը ուժը կորցրած ճանաչելու մասին» ՀՀ կառավարության որոշման նախագիծը։

16. Սահմանված կարգով ՀՀ կառավարության քննարկմանն է ներկայացվել «Հայաստանի Հանրապետության 2019 թվականի պետական բյուջեում, Հայաստանի Հանրապետության կառավարության 2018 թվականի դեկտեմբերի 27-ի N1515-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագիծ («Կարեն Դեմիրճյանի անվան մարզահամերգային համալիր» ՊՈԱԿ-ին գումար հատկացնելու մասին)։

2. Պետական գույքի հաշվառման գրանցամատյանի վարում 

01.01.2020թ. դրությամբ պետական գույքի էլեկտրոնային հաշվառման համակարգում գրանցված է 9462 միավոր անշարժ գույք, որի ընդհանուր մակերեսը կազմում է 8055901.14 քառ.մետր, (այդ թվում այլ երկրներում գտնվող 14 միավոր անշարժ գույք՝ 6885.97 քառ.մետր ընդհանուր մակերեսով և ԼՂՀ-ում գտնվող 3 միավոր անշարժ գույք՝ 1922.04 քառ.մետր ընդհանուր մակերեսով)։

Գրանցված է 209 իրավաբանական անձանց գույքի կազմում ընդգրկված 2763 միավոր անշարժ գույք (որի ընդհանուր մակերեսը կազմում է 1391195.46 քառ.մետր), 273 անվանում (16615 միավոր) մտավոր սեփականության օբյեկտ:
Պետական գույքի էլեկտրոնային հաշվառման համակարգում գրանցված ընդհանուր օգտագործման ավտոմոբիլային ճանապարհների երկարությունը կազմում է 7596.89 կմ (այդ թվում՝ միջպետական նշանակության՝ 1721.34 կմ, հանրապետական նշանակության՝ 2065.75 կմ, մարզային նշանակության ՝ 3809.8 կմ):

3. Պետական անշարժ ու շարժական գույքի տնօրինում և օգտագործում
2019 թվականի ընթացքում Կոմիտեի կողմից մշակվել և շրջանառության մեջ են դրվել պետական գույքի տնօրինման վերաբերյալ ՀՀ կառավարության 54 որոշման նախագիծ, որից 32-ն ընդունվել է ՀՀ կառավարության կողմից, 17-ը գտնվում է շրջանառության մեջ, 4-ը ներկայացվել է ՀՀ կառավարության քննարկմանը, 1-ը հանվել է շրջանառությունից։ 

Պետական ոչ առևտրային կազմակերպություններին ամրացված գույքի վարձակալության տրամադրման նպատակով կայացած աճուրդների արդյունքում 139 կազմակերպությունների հետ կկնքվեն վարձակալության պայմանագրեր, ներկայացված 115 հայտերի համաձայն նախկին վարձակալների հետ կնքվել են համապատասխան պայմանագրեր:

Հաշվետու ժամանակահատվածում մշակվել և Կոմիտեի նախագահի կողմից  հաստատվել  է ոչ բնակելի տարածքի վարձակալության տրամադրման վերաբերյալ 2 հրաման:
Պետական գույքի վարձակալության տրամադրման ոլորտում 4096.41 քառ. մետր ընդհանուր մակերեսով ոչ բնակելի տարածք է տրամադրվել վարձակալության 44 վարձակալի, որի արդյունքում ՀՀ պետական բյուջե փաստացի կմուտքագրվի 5579.2 հազ.դրամ ամսական վարձավճար: 

2019 թվականի ընթացքում 580 անշարժ գույքի նկատմամբ իրականացվել են պետական գրանցման, ուղղման և հասցեի գրանցման աշխատանքներ: 

  2019 թվականի ընթացքում «Գույքի նկատմամբ իրավունքների պետական գրանցման մասին» ՀՀ օրենքով պահանջվող  շենք-շինությունների հատակագծերի կազմման նպատակով պատվիրել ևն 35 միավոր հողամասերի և 36 միավոր շինությունների չափագրման, 6 միավոր սեյսմիկ եզրակացության աշխատանքներ։
2019 թվականի ընթացքում Կոմիտեում ստեղծված գույքի հանձնման-ընդունման հանձնաժողովի կողմից Կոմիտեի հաշվեկշիռ է ընդունվել 4461 գույքային միավոր, որից 230-ը հանդիսանում է անշարժ գույք, 3722-ը՝ շարժական գույք,  437-ը՝ լուծարումից մնացած գույք, 68-ը՝ տրանսպորտային միջոց, 4-ը՝ հողամաս։ 
4. Պետական գույքի օտարում և մասնավորեցում
2019 թվականի ընթացքում մշակվել և ՀՀ օրենսդրությամբ սահմանված կարգով շրջանառության մեջ են դրվել պետական անշարժ և շարժական գույքի  օտարման մասին ՀՀ կառավարության որոշման 9 նախագիծ, որից 5-ն ընդունվել է ՀՀ կառավարության կողմից, 4-ը գտնվում է շրջանառության մեջ։ Նշված նախագծերով օտարման է ներկայացվել 14 անվանում անշարժ գույք և 1 միավոր շաժական գույք  /ըստ օտարման ձևի՝ 2-ն ուղղակի վաճառք,  11-ը աճուրդ, 2-ը՝ մրցույթ/:

Պետական գույքի կառավարման կոմիտեի նախագահի կողմից հաստատված 5 հրամանի համաձայն հաշվետու ժամանակահատվածում աճուրդով օտարման է ներկայացվել 19 անվանում անշարժ գույք, որից 14-ը օտարվել է։ Հաշվետու ժամանակահատվածում մշակվել և Պետական գույքի կառավարման կոմիտեի նախագահի կողմից հաստատվել է շարժական գույքի աճուրդով օտարման վերաբերյալ 43 հրաման: Նշված հրամաններով օտարման է ներկայացվել 139  միավոր տրանսպորտային միջոց, 483 միավոր այլ շարժական գույք և պետական սեփականություն հանդիսացող շենքերի վերանորոգման արդյունքում առաջացած 19 անվանում պիտանի գույք:
2019 թվականի ընթացքում արդյունքները ամփոփված աճուրդներով «Գույքի գնահատման և աճուրդի կենտրոն» ՊՈԱԿ-ի կողմից վաճառքի է ներկայացվել 736 լոտ, որից՝ 152-ը տրանսպորտային միջոց է, 556-ն այլ շարժական գույք է, 22-ն անշարժ գույք է, 5-ը լուծարման ընթացքում գտնվող ընկերությունների գույք է, 1-ը մասնավորեցման ենթակա գույք է: Վաճառքի ներկայացված լոտերից վաճառվել է 286 լոտ, այդ թվում՝ 131-ը տրանսպորտային միջոց է, 138-ն այլ շարժական գույք, 14-ն անշարժ գույք է, 2-ը լուծարման ընթացքում գտնվող ընկերությունների գույք է, 1-ը մասնավորեցման ենթակա գույք:

Արդյունքում՝ 2019 թվականի ընթացքում մասնավորեցվող և օտարվող գույքի աճուրդների վաճառքից ՀՀ պետական բյուջե է մուտքագրվել 217686 հազ.դրամ, իսկ լուծարվող ընկերությունների պարտավորությունների մարմանն ուղղված  ընկերությունների հաշվեկշռում գտնվող գույքի աճուրդներից ֆինանսական մուտքերը կազմել են 200859 հազ. դրամ:
Հաշվետու ժամանակահատվածում կազմակերպվել է  ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված), այդ թվում՝ նաև պետական ոչ առևտրային կազմակերպություններին  անհատույց օգտագործման իրավունքով ամրացված գույքի վարձակալության տրամադրմանթվով 325 աճուրդ, վաճառքի է ներկայացվել 276 լոտ, որից վաճառվել է 189-ը:

2019 թվականի ընթացքում «Գույքի գնահատման և աճուրդի կենտրոն» ՊՈԱԿ-ի կողմից կազմակերպվել է 476 լոտ, որից՝ 94-ը տրանսպորտային միջոց է, 382-ն այլ շարժական գույք։ վաճառքի ներկայացված լոտերից վաճառվել է 342 լոտ, որից 66-ը տրանսպորտային միջոց է, 276-ն այլ շարժական գույք։  

Արդյունքում՝ պայմանագրային հիմունքներով կազմակերպված աճուրդներից շուրջ 54362 հազ.դրամ փոխանցվել է պետական և պետական մասնակցությամբ ընկերություններին և կազմակերպություններին: 

2019 թվականի ընթացքում Կոմիտեն կնքել է 294 պայմանագիր, որից 1-ը մասնավորեցման է (աճուրդի ձևով), 10-ը պետական գույքի օտարման, 154-ն ոչ բնակելի տարածքի անհատույց օգտագործման, 44-ն ոչ բնակելի տարածքի վարձակալության, 32-ը բնակելի տարածքի նվիրատվության, 5-ն ոչ բնակելի տարածքի նվիրատվության 6-ն ոչ բնակելի տարածքի նվիրաբերության, 26-ը ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման, 1-ն անշարժ գույքի փոխանակության, 1-ը անշարժ գույքի փոխանակության, 2-ը շարժական գույքի անհատույց օգտագործման, 11-ը բնակելի տարածքի անհատույց նվիրատվության, 2-ը պետական գույքի սեփականության իրավունքով անհատույց օտարման: 

Հաշվետու ժամանակահատվածում Կոմիտեն կնքել է նաև 40 համաձայնագիր, որից 25-ն ոչ բնակելի տարածքի անհատույց օգտագործման պայմանագրում փոփոխություն կատարելու մասին է, 6-ը ոչ բնակելի տարածքի վարձակալության պայմանագրում փոփոխություն կատարելու մասին, 2-ը ոչ բնակելի տարածքի վարձակալության պայմանագիրը վաղաժամկետ լուծելու մասին, 1-ը՝ մասնավորեցման պայմանագիրը լուծելու մասին, 1-ը օտարման պայմանագրում փոփոխություն կատարելու մասին, 1-ը նվիրատվության պայմանագիրը լուծելու մասին 4-ը ոչ բնակելի տարածքի անհատույց օգտագործման պայմանագիրը լուծելու մասին:

Հաշվետու ժամանակահատվածում կատարվել են 7851 միավոր գույքի գնահատման աշխատանքներ, որից՝ ՀՀ պետական գույքի մասնավորեցման 2017-2020թթ. ծրագրի ցանկերում ընդգրկված 9 ընկերության, օտարման նպատակով ներկայացված 52 միավոր անշարժ գույքի, Կոմիտեի հաշվեկշիռ ներառ​վող 75 միավոր անշարժ գույք, 3257 միավոր շարժական գույք, 235 միավոր տրանսպորտային միջոց, 16-ը՝ Կոմիտեին տեղեկատվություն տրամադրելու նպատակով,   3700 միավոր հիմնական միջոց: Պայմանագրային հիմունքներով կատարվել են 507 միավոր գույքի գնահատման աշխատանքներ, որից 17-ը անշարժ գույք է, 26-ը տրանսպորտային միջոց է, 464-ը՝ հիմնական միջոց։
Հաշվետու ժամանակահատվածում պահառության է ընդունվել 369 միավոր գույք, իսկ պահառությունից հանվել (օտարվել) է 178 միավոր գույք: 
2019 թվականի ընթացքում «Գույքի գնահատման և աճուրդի կենտրոն» ՊՈԱԿ-ի կողմից սպասարկվող շենքերում կատարվել են ընդամենը 4719.7 հազ.դրամի չափով վթարների վերացման և վերանորոգման աշխատանքներ (Կառավարության 2-րդ շենքում՝ 2276.0 հազ.դրամի չափով, Կառավարության 3-րդ շենքում՝ 673.5 հազ.դրամի չափով,  Իսահակյան 28 շենքում՝ 350.0 հազ.դրամի չափով. Արշակունյաց 4 շենքում՝ 415.0 հազ.դրամ չափով, Զաքիյան 10 շենքում` 579.0 հազ.դրամի չափով, Նյութատեխնիկական միջոցների պահպանման ստորաբաժանում 426.2 հազ.դրամի չափով):

5. Պետական գույքի մասնավորեցումից, օտարումից և վարձակալությունից ստացված միջոցներ
2019 թվականի ընթացքում (31.12.2019թ. դրությամբ)՝

Պետական գույքի օտարումից ստացված միջոցները կազմել են 141078.4 հազ.դրամ, որից ՀՀ պետական բյուջե է փոխանցվել 121633.0 հազ.դրամ (այդ թվում Կոմիտեի արտաբյուջե՝ 21356.5 հազ.դրամ), համապատասխան համայնքային բյուջե՝ 19445.4 հազ.դրամ:
Պետական գույքի մասնավորեցումից ստացված միջոցները կազմել են 56887.4 հազ.դրամ, որից՝ ՀՀ պետական բյուջե է փոխանցվել 55481.2 հազ.դրամ, իսկ համապատասխան համայնքային բյուջե՝ 1406.2 հազ.դրամ: 
Պետական գույքի վարձակալությունից փաստացի ՀՀ պետական բյուջե է մուտքագրվել 302110.5 հազ.դրամ:   
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի մուտքագրվել է 231452.0 հազ.դրամ, որից ՀՀ պետական բյուջե է փոխանցվել 66732.0 հազ.դրամ (այդ թվում` այլ կառավարչական հիմնարկների արտաբյուջեներ 17780.3 հազ.դրամ), իսկ համապատասխան ՊՈԱԿ-ների բյուջեներ՝ 164720.0 հազ.դրամ: 
Պետական սեփականություն համարվող հողերի կադաստրային արժեքի վճարումից մուտքերը կազմել են 183445.5 հազ.դրամ: 
Ամփոփում. 
վերը նշված հոդվածներով ստացված դրամական միջոցները կազմել են 914973.7 հազ.դրամ, որից ՀՀ պետական բյուջե է փոխանցվել 729402.2 հազ.դրամ (այդ թվում Կոմիտեի արտաբյուջե է փոխանցվել 21356.5 հազ.դրամ, իսկ այլ կառավարչական հիմնարկների արտաբյուջեներ՝ 17780.3 հազ.դրամ), համայնքային բյուջեներ են փոխանցվել 20851.6 հազ.դրամ, ՊՈԱԿ-ների բյուջեներ՝ 164720.0 հազ.դրամ: 

6. Պայմանագրային պարտավորությունների կատարում
Կոմիտեի գործառույթների շարքում կարևորվում է մասնավորեցման և օտարման պայմանագրերով գնորդների կողմից ստանձնած պարտավորությունների կատարման նկատմամբ հսկողության իրականացումը:
2019 թվականի ընթացքում կնքված պայմանագրերով նախատեսված պարտավորությունների կատարման նկատմամբ հսկողություն է իրականացվել 85 գործերով։

7. Կոմիտեի կողմից և ընդդեմ Կոմիտեի ներկայացված հայցադիմումները

 2019 թվականի ընթացքում Կոմիտեն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման հսկողությունը: Այս ոլորտում Կոմիտեի գործունեությունը կապված է նաև դատարաններում որպես հայցվոր և պատասխանող հանդես գալու հետ: 

Հաշվետու ժամանակահատվածում Կոմիտեի կողմից նախապատրաստվել և ՀՀ դատական ատյաններ է ներկայացվել 38 հայցադիմում, 18 հայցադիմումի պատասխան, 6 հայցադիմումի փոփոխություն, 11 գրավոր առարկություն, 16 վերաքննիչ բողոք, 12 վերաքննիչ բողոքի պատասխան, 4 վճռաբեկ բողոք 1 վճռաբեկ բողոքի պատասխան, 1 սնանկության պահանջ, վարույթում գտնվող դատական գործերով ապահովվել է դատական ներկայացուցչություն։ 

Հաշվետու ժամանակահատվածում հարուցված հայցերի և արտադատական կարգով ՀՀ պետական բյուջե է վերադարձվել 22135.1 հազ.դրամ գումար, որից մասնավորեցման գործերով՝ 5183.0 հազ.դրամ գումար, վարձակալական գործերով՝ 16952.1 հազ դրամ գումար։

ՀՀ գլխավոր դատախազության, ՀՀ ազգային անվտանգության ծառայության, ՀՀ ոստիկանության կազմակերպված հանցավորության դեմ պայքարի գլխավոր վարչության հետ համատեղ աշխատանքի արդյունքում նախապատրաստված նյութերի արդյունքում հարուցվել է 17 քրեական գործ, իսկ 5 գործ գտնվում են ուսումնասիրության փուլում։ 

8. «Կարեն Դեմիրճյանի անվան մարզահամերգային համալիր» ՊՈԱԿ-ի կողմից կատարված աշխատանքները

Հաշվետու ժամանակահատվածում «Կարեն Դեմիրճյանի անվան մարզահամերգային համալիր» ՊՈԱԿ-ի ընդհանուր հաշվարկային ֆինանսական մուտքերը կազմել են 420679.0 հազ.դրամ, որից՝ 237897.8 հազ.դրամը ձեռնարկատիրական գործունեությունից առաջացած եկամուտից և 182781.2 հազ.դրամը պետական դրամաշնորհի գումարից:

Հաշվետու ժամանակահատվածում «Կարեն Դեմիրճյանի անվան մարզահամերգային համալիր» ՊՈԱԿ-ում անցկացվել է 41 միջոցառում, որի արդյունքում ՊՈԱԿ-ի հասույթը կազմել է 207630.0 հազ.դրամ։

Գործակալական հիմունքներով իրականացված գործարքներից եկամուտը կազմել է 4897.6 հազ.դրամ։ 

Ծախսերի հիմնական մասն ուղղվել է ՄՀՀ կառույցի պահպանմանը։ Ապրանքների և ծառայությունների ձեռքբերումը իրականացվել է «Գնումների մասին» ՀՀ օրենքի համաձայն։ 

«Կարեն Դեմիրճյանի անվան մարզահամերգային համալիր» ՊՈԱԿ-ի աշխատավարձային տարեկան բյուջեն կազմել է 167200.0 հազ.դրամ (ներառյալ ՀՀ օրենսդրությամբ սահմանված հարկերը)։ 2019 թվականի ընթացքում հաշվարկվել և ՀՀ պետական բյուջե է վճարվել  96070.0 հազ.դրամի հարկեր և պարտադիր վճարներ։  
10. Օրենսդրության բարելավումներ և բարեփոխումներ
1.Ելնելով ՀՀ կառավարության ծրագրի պահանջներից և Պետական գույքի կառավարման համակարգը բարեփոխելու, տեղ գտած թերությունները վերացնելու և պետական գույքի կառավարման արդյունավետությունը բարձրացնելու նպատակով՝ Կոմիտեի կողմից մշակվել է Պետական գույքի կառավարման հայեցակարգը, որն ընդունվել է ՀՀ կառավարության 2019 թվականի դեկտեմբերի 5-ի N 1834-Լ որոշմամբ։ 

Որոշման ընդունումը նպատակ ունի փոփոխության ենթարկել ոչ միայն պետական գույքի կառավարման քաղաքականությունը, այլ նաև բարեփոխել պետական գույքի հաշվառման, մասնավորեցման, օտարման, պետական գույքի օգտագործման, սպասարկման և ծառայությունների մատուցման, պետական գույքի պահպանման և օգտագործման վերահսկման, ինչպես նաև պետական մասնակցությամբ առևտրային կազմակերպությունների կառավարման դաշտը կանոնակարգող իրավական ակտերը։

2. ՀՀ Ազգային ժողովի կողմից 09.07.2019թ.-ին ընդունվել է «Պետական գույքի մասնավորեցման 2017-2020 թվականների ծրագրի կատարման 2018 թվականի տարեկան հաշվետվությունը հաստատելու մասին» ՀՕ-140-Ն  ՀՀ օրենքը։ 

3. ՀՀ Ազգային ժողովի կողմից 19.06.2019թ.-ին ընդունվել է «Պետական գույքի մասնավորեցման 2017-2020 թվականների ծրագրի մասին Հայաստանի Հանրապետության օրենքում փոփոխություն կատարելու մասին» ՀՕ-84-Ն ՀՀ օրենքը։ 

4. ՀՀ Ազգային ժողովի կողմից 19.11.2019թ.-ին ընդունվել է «Պետական գույքի մասնավորեցման 2017-2020 թվականների ծրագրի մասին» Հայաստանի Հանրապետության օրենքում փոփոխություններ կատարելու մասին» ՀՕ-222-Ն օրենքը:

5. 25.07.2019թ.-ին ընդունվել է «Պետական գույքի կառավարման 2018-2020 թվականների ծրագրի կատարման 2018 թվականի հաշվետվությանը հավանություն տալու մասին» N 467-Ն ՀՀ կառավարության որոշումը։ 

6. 17.01.2019թ.-ին ընդունվել է «Հայաստանի Հանրապետության կառավարության 2011 թվականի հուլիսի 14-ի N 985-Ն որոշման մեջ փոփոխություն կատարելու մասին» N 18-Ն որոշումը։

7. 25.07.2019թ.-ին ընդունվել է «ՀՀ կառավարության 2011 թվականի մարտի 24-ի N 305-Ն որոշման մեջ փոփոխություններ և լրացումներ կատարելու մասին» ՀՀ կառավարության N 971-Ն որոշումը /106 սենյակ, 231 անձ, 100 ընտանիք/։
8. Հաշվետու ժամանակահատվածում մշակվել և  09.12.2019թ.-ին ՀՀ կառավարության քննարկմանն է  ներկայացվել «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» ՀՀ կառավարության որոշման նախագիծը / 15 սենյակ,  33 անձ, 12 ընտանիք/:

9. 12.12.2019թ.-ին ընդունվել է «Հայաստանի Հանրապետության կառավարության 2007 թվականի նոյեմբերի 29-ի N 1486-Ա  որոշման մեջ փոփոխություն կատարելու մասին» ՀՀ կառավարության N 1822-Ա որոշումը։

10. Նախապատրաստվել և շրջանառության մեջ է դրվել «Բնակելի տարածք նվիրելու մասին» ՀՀ կառավարության որոշման նախագիծ։ /103 անձ, 43 ընտանիք, 43 սենյակ/։ 

11. ՀՀ կառավարության կողմից 2019 թվականի հունիսի 27-ին ընդունվել է «Պետական անշարժ գույքի օտարման կամ վարձակալության տրամադրման աշխատանքները կանոնակարգելու նպատակով հանձնաժողով ստեղծելու, դրա կազմը, ինչպես նաև օտարման կամ վարձակալության տրամադրման համար ներկայացվող, օտարման ենթակա, վարձակալության տրամադրման ենթակա, օտարման և վարձակալության տրամադրման ոչ ենթակա պետական անշարժ գույքի ցանկերի օրինակելի ձևերը հաստատելու մասին» N 949-Ն որոշումը։
12. ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեու​թյան միջոցառումների ծրագիրը հաստատելու մասին» N 650-Լ որոշման N 1 հավելվածի 264.1-րդ կետի մշակվել և ՀՀ վարչապետի աշխատակազմ է ներկայացվել  «Հայաստանի Հանրապետության կառավարության 2006 թվականի հունվարի 26-ի N 346-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։

13. ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեու​թյան միջոցառումների ծրագիրը հաստատելու մասին» N 650-Լ որոշման N 1 հավելվածի 265.4-րդ կետի մշակվել և օրենսդրությամբ սահմանված կարգով ՀՀ վարչապետի աշխատակազմ է ներկայացվել «Պետական գույքի օտարման և վարձակալության տրամադրման  նպատակով էլեկտրոնային աճուրդի անցկացման կարգը հաստատելու և Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություն կատարելու մասին» ՀՀ կառավարության որոշման նախագիծը։
14. ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեու​թյան միջոցառումների ծրագիրը հաստատելու մասին» N 650-Լ որոշման N 1 հավելվածի 266.2-րդ կետի մշակվել և պետական իրավական փորձագիտական ենթարկելու նպատակով ՀՀ արդարադատության նախարարություն է ներկայացվել «Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ փոփոխություն կատարելու և Հայաստանի Հանրապետության կառավարության 2013 թվականի սեպտեմբերի 19-ի N 1073-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը։
15. ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեու​թյան միջոցառումների ծրագիրը հաստատելու մասին» N 650-Լ որոշման N 1 հավելվածի 265.2-րդ կետի մշակվել և պետական իրավական փորձաքննության ենթարկելու նպատակով ՀՀ արդարադատության նախարարություն է ներկայացվել «Oտարման ենթակա պետական գույքի գնորդների գնային առաջարկների հիման վրա վաճառքի կազմակերպելու մասին» ՀՀ կառավարության որոշման նախագիծը։

